
In november 
bler memia chaud
■ (lq) l’aura è stada il novem-
ber en l’entira svizra bler me-
mia chauda. meteo svizra ha
nudà dus fin trais grads sur la

media. En muntogna èsi stà per
part schizunt fin quatter grads

memia chaud. il november ha il
favugn dà savens. En la vallada
dal Rain han ins registrà tempe-
raturas da fin 21,5 grads ed era

la fermezza dal vent è stada cun
133 km/h fitg auta. il november
da quest onn è ultra da quai stà

pli bletsch che normalmain. 
Keystone

■ l’auRa

Pasch da lavur para 
periclitada senza 
contract collectiv

Per ils lavurants e per las lavuran-
tas da las pendicularas grischunas
na datti er en l’avegnir nagin con-
tract da lavur collectiv (CLC).
Las pendicularas han interrut las
contractivas cun il sindicat dal
persunal da traffic. Il president da
las pendicularas grischunas Silvio
Schmid è persvadì che las pendi-
cularas en il Grischun chattian
schliaziuns senza la collavuraziun
cun il sindicat e senza CLC.
Quellas han envià ina coopera -
ziun cun l’Uffizi chantunal per
industria, mastergn e lavur. Quai
per eruir cun in questiunari de-
taglià las pajas usitadas en la bran-
scha. Uschia as possa sclerir e
communitgar las cundiziuns en
la branscha. Il secretari dal sindi-
cat da persunal da traffic Peter
Peyer n’è betg cuntent cun questa
alternativa. El ha annunzià ch’il
sindicat intervegnia en mintga
cas tar l’uffizi federal e tar l’uffizi
chantunal.

Mon: Pe da taglia
resta tar 105%

La radunanza communala da
Mon ha laschà il pe da taglia sin
105% da la taglia chantunala sim-
pla. Persuenter ha il suveran auzà
las taxas per dismetter rument dad
80 sin 100 francs per chasada e da
40 sin 50 francs per tegias da culm.
Mon ha plinavant concedì in cre-
dit da passa 21 000 francs per la
registraziun da datas digitalisada
en il cudesch funsil da Casti. 

Tenor la Dretgira federala sto l’aua restanta sut ils lais da fermada vegnir
augmentada en il futur. Foto W. Candreia

Dretgira federala pretenda 
dapli aua restanta

Possessurs d’ovras idraulicas
en las alps svizras ston en
l’avegnir laschar enavos dapli
aua per ils peschs sut ils mirs da
serra. Quai ha decis il Tribunal fe-
deral a Losanna en in cas da pre-
cedenza. Concret vai en quest cas
per la dispita tranter las ovras
electricas dal Mesauc e las organi-
saziuns d’ambient. WWF, Pro Na-

tura e l’uniun da pestgaders ave-
van fatg recurs al Tribunal federal
suenter che la Dretgira d’admini -
straziun dal Grischun aveva ap-
provà la sanaziuns da l’aua restanta
per las ovras electricas dal Mesauc.
Ils derschaders a Losanna èn da
l’avis ch’ins po pretender da las
 ovras idraulicas dal Mesauc da la-
schar dapli aua restanta.

la resgia communala da Do-
mat ha stuì serrar sin la fin da
settember e fa uss mo pli la-
vurs pitschnas per la vi-
schnanca. Da 2000 meters cu-
bic laina reducescha ella il tagl
sin mo pli 50 fin 100 meters cu-
bic. Prendì quella decisiun ha la
suprastanza communala da Do-

mat. Tenor la presidenta com-
munala Beatrice Baselgia aves-
san ins stuì investir prest in mil-
liun. Tuttina avess la resgia scrit
cifras cotschnas. La resgia gron-
da n’haja dentant betg gì in’in-
fluenza sin quella decisiun, da-
mai che lezza faschevia tut au-
tras lavurs.

Domat: Resgia communala 
ha stuì serrar sias portas

Surtratg e precipitaziuns
Situaziun generala: Ina zona cun
aria fraida cuntanscha oz il terri-
tori da las Alps.
Oz: En l’entira Svizra fermamain
surtratg e precipitaziuns. En il
nord naiv enfin la Bassa, en il sid
enfin 800 meters. En las munto-
gnas vent dal nord-vest.
Temperaturas maximalas
en il nord enfin 4 grads,
en il sid dal Tessin enfin 9
grads.
Prognosa: En il nord il venderdi
per gronda part sitg, en las Alps
la damaun per part anc naiv. Son-
da e dumengia variabel, insatge
naiv. En il sid il venderdi variabel.
Sonda e dumengia per part sur-
tratg.

La taxa turistica è giu da
maisa – la via è libra

per la discussiun dad
Olimpia 2022. E quella è
gia intensiva, cun raschun:
I sa tracta da blers milliuns
e milliardas. 

Cumanzà han ils custs
per la candidatura

cun 36 milliuns – uss es-
san nus tar 60 milliuns. Il
cussegl grond duai decider
da 300 milliuns per reali-
sar ils gieus. Era quels na
tanschan betg. Cusseglier
guvernativ Trachsel discur-
ra gia da 370 milliuns – e
quai tar deficits annuals
prevesids da sur 100 mil -
liuns per ils proxims onns
en la cassa da noss chan-
tun. Da la confederaziun
han ils promoturs dad
Olimpia 2022 giavischà in
credit da 1,3 milliardas. Il
cussegl federal propona
dentant al parlament mo 1
milliarda. Ils promoturs
ston damai spargnar 300
milliuns. Plinavant scriva
il cussegl federal che el re-
tiria il sustegn per Olim-
pia 2022 sch’i sa mussa
che 1 milliarda na basta
betg. Dapi 1960 han ils
gieus olimpics adina sur-
passà il budget, per il solit
massivamain. Perquai pre-
tenda l’IOC ina garanzia
da deficit dal stadi che ha
ils gieus. Tgi dat ussa
quella? 

Che il Grischun viva
fermamain dal turis-

sem n’è betg da dubitar. La
dumonda è dentant, co che
nus vulain promover quel:
cun in project schmasirà

per las duas destinaziuns
turisticas che èn gia enco-
nuschentas en tut il mund
u cun projects locals en
l’entir chantun. Lilleham-
mer ha realisà parallel cun
ils gieus olimpics per 2%
dals custs projects regiu-
nals. E l’effect da quels è
sta en congual bler pli
grond. Tant Richard
Kämpf, directur da la sec -
ziun turissem dal Seco (se-
cretariat statal per l’econo-
mia) sco l’anteriur profes-
ser da turissem Hansruedi
Müller din che effects eco-
nomics a lunga vista tras
gieus olimpics na sajan
betg da cumprovar. E schi-
zunt Marco Salvi da Avenir
Suisse – che sa definescha
sco organisaziun che s’o -
rientescha al martgà ed ad
ideas liberalas – è sceptic
pertutgant las prognosas
economicas e di che pli im-
purtant fissia ina clera
 analisa che mussia tgi che
paja quant e tgi che gudo -
gna. 

Co duain las regiuns pli
periferas da San Mu-

rezzan e Tavau sco Mustér
u la Val Müstair profitar

dad Olimpia? Ellas pon il
pli da tut perder: Sche la
reclama dals gieus funcziu-
na pon ellas perder giasts a
quellas regiuns, ed en
mintga cas mauncan suen-
ter ils gieus ils raps per pro-
jects regiunals. I dat avun-
da exempels documentads
co ch’i è stat da spargnar
suenter ils gieus. Albertville
(1992) ha amortisà l’onn
passà las davosas infra-
structuras olimpicas. Ils de-
bits èn en mintga cas dura-
bels. 

En Grischun avain nus
avunda buns projects

degns da noss sustegn,
projects che stimuleschan
fermamain il turissem en
nossas valladas. Per num-
nar be in exempel: Dacurt
avain nus legì da las diffi-
cultads finanzialas da Ori-
gen. Quest project naschì
en Surses che sa preschen-
ta cun in program excel-
lent en tut il chantun e
porscha ad indigens e
 giasts cultura sin aut nivel,
e che fa cun sias repre-
schentaziuns giu la Bassa
meglra reclama per noss
chantun. N’èsi betg da’s
turpegiar per nus Gri-
schuns, che Origen na sa
gnanca pajar ses inten-
dant? Ed anc pli inquie-
tant: che Origen sto chalar
sch’i na dat betg dapli su-
stegn dal chantun. Quant
giess a perder per il Gri-
schun – ina promoziun
turistica da prima classa
mancass. 

Damai: Il titel da que -
sta columna n’è betg

exagerà – el è malavita zunt
realistic!

Origen u olimpia?
■ columna

Votaziun davart candidatura olimpica resta il mars
■ (rtr) Il cusseglier naziunal
Heinz Brand (pps) ha dumandà
da spustar la votaziun davart la
candidatura grischuna per ils
gieus olimpics d’enviern 2022.
La regenza di na. Heinz Brand,
commember dal comité pro gieus
olimpics en il Grischun, ha du-

mandà la regenza grischuna da
spustar la votaziun previda ils 3
da mars. Sco per exempel l’inizia-
tiva cunter raffaders, u eventual-
main era l’iniziativa da proporz.
Quai per evitar ch’ella saja cum-
binada cun auters projects
gronds. Tenor Brand ristgassan

ins taluisa in na a l’urna. Dacurt
ha la regenza grischuna decidì da
betg spustar il termin. Tenor il
cusseglier guvernativ Hansjörg
Trachsel haja la regenza bain dis-
cuttà la dumonda, na vesia den-
tant bet il basegn da spustar la vo-
taziun.

Restwasser: Schlappe
für die Bündner
Regierung 

